
Gy erbaren heren der ghe meẏne(n) henzestede . Wẏ hẏr nabenomet stan borghe(re) to deme sunde
don juwer erbarheit witlich / wo de van der wysmere vn(de) de van Rostocke mit erer samelinghe
vnder eren ba(n)niren to vns queme(n) . i(n) enen guͦden velige(n) / vrede vn(de) vru(n)tscop twischen
vns vn(de) en . to drakuͦr i(n) de vrede in der dorde(n) weke(n) na su(n)te mẏchaele des su(n)aue(n)des
de nuͦ negest was / vn(de) wẏ dorch erer vru(n)tscop wẏllen ruͦme(n)de(n) dar sulues van deme lande
vppe dat ze an ere(n) vẏende(n) nen hinder van vns / en hadden vn(de) beroͤueden vns dar al vnses
guͦdes wat mate wẏ dat dar hadden , vn(de) deden vns i(n) desser velighen vrunt/scop grote(n)
vnvorwy(n)neliken schaden dat claghe wy gode vn(de) juwer rechtuerdeghen vornome(n)heit vn(de)
vort alle den g[e]/ne(n) den recht lef is vn(de) vnrecht leͤt , vnde bidden iw dorch des rechten wẏllen
dat gẏ vns hir ane betrachten vor/middest Juwer vornome(n) clokheit Alles rechten r[...]tes vn(de)
berechte(n) desse vorbenomeden stede wẏsme(re) vn(de) Rostocke / hir ane dat ze v(n)s vnsen
schade(n) vppe richte(n) den se vns ald(us) to vnrechte i(n) guͦder velicheit vn(de) deme veleghen vrede
ghe/dan hebben vn(de) des heft en juwelik sine(n) schaden be scrẏue(n) laten mit korte , ofte des not
sẏ dat he dat mit sine(n) eden / beholden moghe vnde wẏ bidden v(m)me en guͦtlik antworde desser
zake       
 

To deme irsten clawes kowal ijc  mark su(n)d(esch) vnd(e) [...] an reden pe(n)ni(n)ghen an heri(n)g
vn(de) wande /
 

Vortmer hinrich moẏkowen xxiiij mark an r[...]e /
 

Vortmer hinrik wulue iijc  mark vnde lxxxv m[ark] su(n)d(escher) an guͦde(n) nobelen an witte(n)
pe(n)ni(n)ghe(n) vnde an heri(n)g /
 

Vort mer ghoswen scheuehuͦsen l sol[...] gr[...] an [gh]elde /
 

Vort mer hannes hert ijc  mark su(n)d(escher) mẏn iiij m[ark] an krameriͦe vn(de) an anderen guͦder
kope(n)scop /
 

Vortmer pet(er) wẏlde iijc  mark su(n)d(esch) an krame[riͦe] vn(de) anderer guͦder
 

kope(n)scop /
 

Vortm(er) clawes preͤn ijc  mark vn(de) xx su(n)d(esch) an he[ring] vn(de) an anderer  kope(n)scop /
 

Vortm(er) heẏne goldenze ve mark vn(de) xxij su(n)d(esch) [?] ghelde an wa(n)de vn(de) an heri(n)ghe
/

Vortm(er) hinrich bremere C mark my(n) iij mark su(n)d(escher) an heri(n)g vn(de) an anderer
kope(n)scop /
 

Vortm(er) herma(n)nus hake xl mark su(n)d(esch) an heri(n)g an bottere(n) vn(de) an andere guͦder
kope(n)scop /
 

Vortm(er) hannes duke(re) C mark vn(de) xx su(n)d(esch) an  heri(n)g vn(de) an guder kope(n)scop /
 

Vortm(er) albert van esenbruͦgghe xc mark su(n)desch an heringhe Jt(em) hinrich swarte ijc mark an
rede(n) pe(nninge) vn(de) an and(er)n reden guͦde
 

Vortmer hinrich kremere lx mark sund(esch) an hering  bottere(n) vn(de) an huden /
 

Vortm(er) matheus berchemẏn . vc  mark vn(de) [...] an reden ghelde an emesche vn(de) an anderer
guͦder waren  vn(de) han[...] /
 

Vortm(er) bangk C mark vn(de) xlij su(n)d(escher) an guͦd [...] [ghel]de vn(de) an kope(n)scop /
 

Vortm(er) hinrich grẏfenbergh C mark vn(de) xl sund(esch) an rede(n) pe(n)ni(n)ghen an heri(n)g
vn(de) wa(r)e /
 

Vortm(er) he(n)ni(n)gh swẏer C mark vn(de) ij mark su(n)d(escher) [an] heri(n)g an botere(n) vn(de)
an andereme guͦde /
 

Vortm(er) bernt rekelinghuͦsen C mark vn(de) x su(n)d(escher) an heri(n)g vn(de) an botteren /
 

Vortm(er) Johan van deme lo ij C mark vn(de) xx su(n)d(escher) [an] ghemakeden guͦde alse
missi(n)ghes ketele grape(n) vn(de) an heri(n)g /
 

Vortm(er) clawes m(er)tehshaghen lxxxv mark an hering  vn(de) an ener schuͦten /
 

Vortm(er) hinrich van bremen ij C mark su(n)d(esch) an hering an vlesche vn(de) an andereme guͦde /
 

Vortm(er) tideke van bokham xxx mark su(n)d(esch) an [...]  ghelde vn(de) an heri(n)ghe /
 

Vortm(er) hinrich vu(n)cke vjC mark an reden ghelde  an wa(n)de an heri(n)ghe an bottere(n) an
vlesche vn(de) an andereme guͦde /
 

Vortm(er) clawes zemelowe C mark vn(de) xx su(n)[desch an] heri(n)ghe vnde lx mark an andereme
guͦde /
 

Vortm(er) walt(er) van suͦtuene vn(de) herme(n) bomh[...] mark vn(de) xl an heri(n)ghe /
 

Vortm(er) clawes kalkenitze lxxx mark su(n)d(esch) an [...]  ghelde vn(de) an heri(n)ghe /
 

Vortm(er) Johan van ork lxxxv mark an red[en ...] an heri(n)g vn(de) an anderer kope(n)schop /
 

Vortm(er) ha(n)nes van mu(n)ste(re) xxiiij mark su(n)d(esch) [an ghelde vnde her]i(n)g /



 

Vortmer ghert reme(n)howe(re) lxx mark su(n)d(esch) an guͦd k[opensc]op , Vortm(er) Rotgher wylre
l mark su(n)d(esch) an rede(n) ghelde vn(de) an anderem guͦde /
 

Vortm(er) lambrecht van werle C mark vn(de) xx mark su(n)d(esch) [an] heri(n)g vn(de) an boteren
 

[...] desses vor scr(euenen) guͦdes vM  mark vn(de) iiij [...] su(n)d(escher)
 


